
RAQAMLI TEXNOLOGIYALAR 
ASOSIDA BO‘LAJAK 
O‘QITUVCHILARNING 
METODIK TAYYORGARLIGINI 
RIVOJLANTIRISH 
BOSQICHLARI
Xidirova Nodira Abduganiyevna
Guliston davlat pedagogika instituti magistranti

Annotatsiya: Mazkur maqolada globallashuv sharoitida ta’lim tizimiga raqamli texnologiyalarni tatbiq etishning huquqiy-
me’yoriy asoslari tahlil qilinadi hamda raqamli texnologiyalar asosida bo‘lajak o‘qituvchilarning metodik tayyorgarligini 
rivojlantirish bosqichlari ilmiy asosda yoritiladi. Shuningdek, ta’lim jarayoniga raqamli o‘qitish vositalarini joriy etish va 
raqamli texnologiyalardan samarali foydalanish bo‘yicha pedagog va metodist olimlarning ilmiy qarashlari qiyosiy-tahliliy 
yondashuv asosida ko‘rib chiqiladi. Tadqiqot natijalari bo‘lajak o‘qituvchilarning raqamli kompetensiyalarini shakllantirish 
va metodik tayyorgarligini takomillashtirishga xizmat qiladi.

Kalit so‘zlar: raqamli texnologiyalar, raqamli o‘qitish, tabiiy fanlar, boshlang‘ich ta’lim, interaktiv ta’lim, raqamli kompeten-
siya, metodik tayyorgarlik, tashkiliy bosqich, faoliyatli bosqich, baholash, xulosalash.
Abstract: This article analyzes the legal and regulatory framework for the integration of digital technologies into the edu-
cation system in the context of globalization and scientifically substantiates the stages of developing the methodological 
training of future teachers based on digital technologies. In addition, the study examines the views of pedagogical and 
methodological scholars on digital teaching and the effective implementation of digital technologies in the educational 
process through a comparative and analytical approach. The findings contribute to enhancing digital competence and 
improving the methodological preparedness of future teachers.

Key words: digital technologies, digital learning, natural sciences, primary education, interactive learning, digital compe-
tence, methodological training, organizational stage, activity-based stage, assessment, conclusion.
Аннотация: В данной статье анализируется правовая и нормативная база внедрения цифровых технологий в 
систему образования в условиях глобализации, а также научно обосновываются этапы развития методической 
подготовки будущих учителей на основе цифровых технологий. Кроме того, рассматриваются взгляды педагогиче-
ских и методических ученых на цифровое обучение и эффективное внедрение цифровых технологий в образова-
тельный процесс с применением сравнительно-аналитического подхода. Результаты исследования направлены 
на формирование цифровой компетентности и совершенствование методической подготовки будущих учителей.

Ключевые слова: цифровые технологии, цифровое обучение, естественные науки, начальное образование, 
интерактивное обучение, цифровая компетентность, методическая подготовка, организационный этап, деятель-
ностный этап, оценивание, заключение.

KIRISH
Jahonda bo‘lajak o‘qituvchilarni raqamli texnologiyalar asosida o‘qitishga metodik tayyorgarligini takomil-

lashtirishning samarali texnologiyalari ta’lim jarayoniga keng tatbiq etilmoqda. Zamon talablariga mos peda-
gogik kadrlarni tayyorlash bo‘lajak boshlang‘ich sinf o‘qituvchilarini raqamli texnologiyalar asosida o‘qitishga 
metodik tayyorgarligini takomillashtirish mexanizmlarini ishlab chiqishni taqozo etadi. Shu bilan birga, raqamli 
texnologiyalar asosida multimediali elektron resurslar, elektron darsliklar va ta’limiy saytlar yaratish hamda 
ularni ta’lim jarayoniga joriy etish bo‘yicha keng ko‘lamli ishlar olib borilmoqda.

O‘zbekiston Respublikasi Prezidentining 2019-yil 8-oktabrdagi “Oʻzbekiston Respublikasi oliy taʼlim tizimini 
2030-yilgacha rivojlantirish konsepsiyasini tasdiqlash toʻgʻrisida”gi PF–5847-sonli1 Farmoniga ko‘ra qabul 
qilingan “Oliy ta’lim tizimini 2030-yilgacha rivojlantirish Konsepsiyasi”da ta’lim jarayoniga raqamli texnologi-
yalarni tatbiq etish bo‘yicha bir qator chora-tadbirlar belgilangan. Unda “Ta’lim jarayoniga raqamli texnologi-
yalar va zamonaviy usullarni joriy etish bo‘yicha quyidagi tadbirlar amalga oshiriladi: raqamli iqtisodiyot uchun 
yuqori malakali muhandis-texnik kadrlar tayyorlash tizimini tashkil etish; zamonaviy axborot-kommunikatsiya 
texnologiyalari va ta’lim texnologiyalarining mustahkam integratsiyasini ta’minlash hamda pedagog kadrlarning 
kasbiy mahoratini uzluksiz rivojlantirib borish uchun qo‘shimcha sharoitlar yaratish; ta’lim jarayonlarini raqamli 
texnologiyalar asosida individuallashtirish, masofaviy ta’lim xizmatlarini rivojlantirish, vebinar, onlayn, “blended 
learning”, “flipped classroom” texnologiyalarini amaliyotga keng joriy etish; zamonaviy axborot-kommunikatsiya 
texnologiyalari asosida masofaviy ta’lim dasturlarini tashkil etish” [1] va boshqalar belgilab berilgan.

Mazkur tadbirlarni amalga oshirish bo‘lajak mutaxassislarning kasbiy kompetensiyasini rivojlantirishda 
hamda o‘z sohalari bo‘yicha yetuk mutaxassis bo‘lib shakllanishida muhim ahamiyat kasb etadi.

MAVZUGA OID ADABIYOTLAR SHARHI
Raqamli texnologiyalar ta’lim jarayonida vizuallashtirish, modellashtirish va simulyatsiya imkoniyatlarini 

kengaytiradi. Virtual laboratoriyalar tajribalarni xavfsiz va samarali o‘rganish imkonini beradi.
M.F. Xakimovaning ta’kidlashicha, “Raqamli o‘qitish – oldinga bir qadam qo‘yish demakdir. Darhaqiqat, 

bugungi kunda ijtimoiy tarmoqlar va aloqa platformalari raqamli vazifalar va kun tartibini yaratish hamda bosh-
qarish uchun foydalanilmoqda. Auditoriyada qancha texnologiyalar ishlatilmasin, raqamli texnologiyalar orqali 
yaratilgan masofaviy ta’lim platformalari hal qiluvchi rol o‘ynaydi. Bu esa talabalarning bilim olishga qiziqishini 
oshiradi va dunyoqarashini kengaytiradi. Masofaviy ta’limda raqamli o‘qitish an’anaviy o‘qitish usullariga qara-
ganda oldinga bir qadam qo‘yish hisoblanadi va bir qator imkoniyatlar eshigini ochadi” [4].

N. Mirzahmedova “Raqamli texnologiyalarining ta’lim sohasida qo‘llanilishi” nomli maqolasida ta’lim jara
yonida raqamli texnologiyalardan foydalanish samaradorligiga to‘xtalib, “…raqamli ta’limda:

•	 xohlagan joyda va xohlagan vaqtda ta’lim olish imkoniga ega bo‘lish;

•	 internetdan axborot olish va undan foydalanish madaniyatining shakllanishi;

•	 ta’lim tizimini yangi bosqichga ko‘tarish; vaqt va mablag‘ sarfini keskin kamaytirish;

•	 ‘raqamli dunyo’da yo‘qolib qolmaslik hamda yaxshi ish topishda ustunliklarga ega bo‘lish” [2], deb ta’kid-
laydi.

Shuningdek, “Raqamli texnologiyalar o‘qish jarayonlarining vositachi elementlari sifatida o‘qituvchilarga 
an’anaviy ierarxik modeldan ajralib chiqish imkoniyatini beradi. O‘quvchilar yozadigan, o‘qiydigan, o‘rgan-
adigan, o‘zaro ta’sir qiladigan, birgalikda quradigan va o‘z shaxsiyatlarini aniqlaydigan ramkalar hamda tarmo-
qlarni shakllantiradi. O‘quv jarayonlariga raqamli texnologiyalarni tatbiq etish dars jarayonlarining sifatini oshi-
radi hamda darslarning qiziqarli va tushunarli bo‘lishiga zamin yaratadi” [3].

TADQIQOT METODOLOGIYASI
Mazkur tadqiqotda raqamli texnologiyalar asosida bo‘lajak o‘qituvchilarning metodik tayyorgarligini rivoj

lantirish masalasi nazariy va qiyosiy-tahliliy yondashuv asosida o‘rganildi. Mavzuga oid normativ-huquqiy 
hujjatlar, ilmiy maqolalar va metodik adabiyotlar tahlil qilindi. Shuningdek, raqamli ta’lim texnologiyalarining 
imkoniyatlari, ularning pedagogik jarayondagi o‘rni hamda samaradorligi ilmiy manbalar asosida umum-
lashtirildi. Tahlil jarayonida tizimli, mantiqiy va qiyosiy metodlardan foydalanildi.

TAHLIL VA NATIJALAR
Respublika ta’lim sohasida raqamli texnologiyalardan samarali foydalanish ta’lim oluvchilarning zamon 

bilan hamnafas bo‘lishlarini belgilaydi. Bu borada bo‘lajak o‘qituvchilarning raqamli texnologiyalardan foydala-
nish kompetensiyalarini shakllantirish muhim omillardan biri hisoblanadi.

1	 O‘zbekiston Respublikasi Prezidentining 2019-yil 8-oktabrdagi “Oʻzbekiston Respublikasi oliy taʼlim tizimini 2030-yilgacha rivojlanti-
rish konsepsiyasini tasdiqlash toʻgʻrisida”gi PF–5847-sonli Farmoni: https://lex.uz/ru/docs/-4545884

Bo‘lajak o‘qituvchilarining raqamli texnologiyalar bilan ishlash kompetensiyalarini shakllantirishni quyidagi 
bosqichlarini ko’rsatishimiz mumkin

Tayyorgarlik Tashkiliy Faoliyatli Baholash Xulosalash

Bo‘lajak 
o‘qituvchilarda 

raqamli 
texnologiyalar dan 

foydalanishga 
doir motivlari 

va ehtiyojlarini 
aniqlash

Bo‘lajak 
o‘qituvchilarning 

raqamli 
kompetensiyala 
rini shakllantirish 
ning boshlang'ich 

darajalarini 
aniqlash bo'yicha 

tashkiliy va uslubiy 
chora-tadbirlar

Mutaxassislar 
va AKTlar 

asosida bo’lajak 
o‘qituvchilarning 

raqamli 
kompetensiyalar 

dan foydalana olish 
kompetensiyasini 

shakllantirish

Bo‘lajak 
o‘qituvchilarning 

raqamli 
texnologiyalardan 
amaliy faoliyatda 
foydalana olish 

kompetensiyasini 
baholash

Bo‘lajak 
o‘qituvchilarning 

raqamli 
texnologiyalar dan 

foydalana olish 
kompetensiyasini 

tahlil qilish asosida 
xulosa chiqarish

1-rasm: Bo‘lajak рedagoglarning raqamli tехnologiуalar bilan ishlash komреtеnsiуalarini shakllantirish 
bosqichlari

 
Yuqorida keltirilgan bo‘lajak o‘qituvchilarning raqamli texnologiyalardan foydalanish kompetensiyalarini 

shakllantirish bosqichlari ta’limga raqamli texnologiyalarni joriy etishda zarur hisoblanadi.

XULOSA VA TAKLIFLAR
Raqamli texnologiyalarni dars jarayoniga integratsiya qilish ta’lim sifati va samaradorligini oshiradi. Bugungi 

kunda boshlang‘ich sinf o‘qituvchilarini raqamli texnologiyalar asosida metodik tayyorgarligini takomillashtir-
ishga munosib ravishda tayyorlash va bu orqali ta’lim samaradorligini oshirish eng dolzarb mavzulardan biri 
bo‘lib kelmoqda. Bo‘lajak o‘qituvchilarni raqamli texnologiyalar asosida metodik tayyorgarligini takomillashti-
rish o‘quv jarayoniga kompleks yondashishni talab etadi. Bu jarayonda, birinchidan, bo‘lajak boshlang‘ich sinf 
o‘qituvchilarini tayyorlashga doir ta’lim dasturlari o‘rtasida; ikkinchidan, pedagogika oliy ta’lim dasturlari va 
boshlang‘ich sinflarda o‘qitiladigan fanlar o‘rtasida; uchinchidan, raqamli texnologiyalar integratsiyasini ta’min-
lash maqsadga muvofiq, degan xulosaga kelindi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining “O‘zbekiston Respublikasi oliy ta’lim tizimini 2030-yilgacha rivojlantirish kon-

sepsiyasini tasdiqlash to‘g‘risida”gi Farmoni. PF–5847-son. 2019-yil 8-oktabr. https://lex.uz.
2.	 Mirzahmedova N.D. Raqamli texnologiyalarning ta’lim sohasida qo‘llanilishi // maqola. Oriental Renaissance: Innova-

tive, Educational, Natural and Social Sciences Scientific Journal. 2022-yil, may. – 538–545-b.
3.	 Qamarov M.S. Raqamli texnologiyalarining o‘rta ta’lim tizimidagi rivojlanishi va yangi texnologiyalarning dars jarayon-

lari bilan integratsiyalashuvi // ilmiy maqola. Science and Education Scientific Journal. 2023-yil, may. – 1169–1170-b.
4.	 Xakimova M.F. Axborot-ta’lim muhitida innovatsiya va raqamli texnologiyalarning joriy etilishi // “Yangi O‘zbekistonda 

pedagogika fanini innovatsion rivojlantirish istiqbollari: nazariya va amaliyot” mavzusidagi respublika miqyosidagi ilm-
iy-amaliy konferensiya materiallari, 2021-yil. – 151-b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.03

13.00.04

13.00.05

13.00.06

